
ТОШКЕНТ-2019 



Ўзбекистон Республикаси Вазирлар Маҳкамасининг 2018 йил 20 февралдаги “Ўзбекистон 

Республикаси Вазирлар Маҳкамаси ҳузуридаги Давлат тест маркази фаолиятини янада 

такомиллаштириш тўғрисида”ги 130-сонли қарори билан Марказнинг асосий вазифаларидан бири “тест 

технологияларини ривожлантириш, педагогик ўлчов воситаларини такомиллаштириш” деб белгиланган. 

Ушбу вазифани бажариш борасида Давлат тест маркази томонидан Давлат таълим стандартларига 

мувофиқ турли хил мураккаблик даражасидаги тест топшириқларини ишлаб чиқиш ишлари, уларни 

босқичма-босқич такомиллаштириб борилиши ташкил этилмоқда.     

Ўзбекистон Республикаси Вазирлар Маҳкамасининг 2018 йил 3 апрелдаги 261-сон қарори билан 

тасдиқланган “Ўзбекистон Республикаси олий таълим муассасаларининг бакалавриатига ўқишга қабул 

қилиш учун кириш тест синовларини ўтказиш тартиби тўғрисидаги низом”га мувофиқ тест 

топшириқлари умумий ўрта ва ўрта махсус, касб-ҳунар таълимининг умумтаълим фанлари ўқув 

дастурларига асосланган ҳолда тузилади. 

Олий таълим муассасаларига кириш мақсадида қабул тест синовларига тайёргарлик кўриш учун 

таълимнинг бошқариш бўйича ваколатли давлат органлари томонидан жорий йилда фойдаланишга 

тавсия этилган ва тест топшириқларини тузишга асос бўлиб хизмат қиладиган дарслик ва ўқув 

қўлланмалар рўйхати 2018 йил октябрь ойида Давлат тест марказининг расмий веб сайтида эълон 

қилинган.    

Умумий ўрта ва ўрта махсус, касб-ҳунар таълимининг Давлат таълим стандартларига мувофиқ 

абитуриентлар  тест синови ўтказиладиган барча умумтаълим фанлари бўйича уларнинг мазмуни ва 

абитуриентлар тайёргарлиги даражасига қўйиладиган талаблар Кодификатори ва тест топшириқларининг 

Тафсилотлари ишлаб чиқилган. Тафсилотлар асосида тест топшириқлари вариантларининг структураси 

ишлаб чиқилди.  

Талаблар Кодификатори ва тест топшириқлари Тафсилотлари асосида янги тест топшириқларидан 

иборат намунавий вариантлар шакллантирилиб, 2018 йил ноябрь ва 2019 йил январь ойларида 

апробациядан ўтказилди. Апробация жараёнида умумий ўрта таълим муассасалари ва академик 

лицейларнинг 2 мингга яқин битирувчилари иштирок этди. Апробация жараёнида тест 

топшириқларининг ишончлилиги, валидлиги, муқобил  жавоблар (дистракторлар)нинг ишлаши, 

мураккаблик даражасининг тўғри танланганлиги ўрганилди. Апробация натижасига мувофиқ тест 

топшириқлари базасини шакллантириш ишлари олиб борилмоқда.  

Тест топшириқлари базасини шакллантиришда умумтаълим фанлари ўқув дастурлари 

бўлимларининг тўлиқ қамраб олинишига ва абитуриентлар билими, қўникмаси ва мантиқий фикрлаш 

қобилиятини баҳолай оладиган тест топшириқларини тузишга эътибор қаратилмоқда. Шунингдек, тест 

топшириқлари базасини шакллантиришда ўзбек, рус ва қорақалпоқ тилларидаги тест топшириқларининг 

бир хиллигини таъминлашга алоҳида эътибор қаратилмоқда. 

Тест топшириқлари базасини шакллантириш учун Ўзбекистон Республикаси таълим 

муассасаларига ўқишга қабул бўйича Давлат комиссиясининг 2019 йил 31 январдаги 15-сонли қарори 

билан 140 нафар мутахассислардан иборат халқ таълими, ўрта махсус, касб-ҳунар таълими, олий таълим 

ва Фанлар академияси тизимларидан экспертлар гуруҳи тасдиқланди. 

Тест топшириқлари базасини шакллантиришда жорий йилдаги янгиликлар: 

- тест топшириқларида график, ёзувсиз карта, расмларни қўлланилиши; 

- адабиёт фанидан таълим муассасалари ўқув дастурига киритилган бадиий асарлардан 

айримларини тўлиқ ўқиш тавсия этилди; 

- ўлчам бирликларининг янгича ифодаланиши қўлланилмоқда (ЎР ВМ 10.01.2018й. 21-сон қарори).  

Тест топшириқлари базасини шакллантириш тамойиллари: 

- Давлат таълим стандартларига мувофиқлиги; 

- Тест топшириқларини тузиш талабларига мувофиқлиги; 

- Махфийлик; 

- Турли хил таълим тизими мутахассисларининг иштироки; 

- Экспертизанинг кўп маротабалиги; 

- Вариант мураккаблигининг бир хиллиги.    

Абитуриентларга амалий ёрдам кўрсатиш мақсадида 2018 йил декабрь ойида тест топшириқлари 

акс эттирилган “Ахборотнома”нинг махсус сони (4/1 ва 4/2-сон) чоп этилди. Унда ҳар битта фандан 120 

тадан рус ва ўзбек тилларида тест топшириқлари киритилган. Давлат тест марказининг расмий веб 

сайтида ҳар бир фандан намунавий тест топшириқлари эълон қилинди. 


